
- оқушылардың мемлекеттік стандартты талаптарына сай білім алуына қамтамасыз 

ету. 

Қорыта келгенде, деңгейлік тапсырмалар оқушы мен мұғалімнің белсенді 

шығармашылық қызметін дамытумен қатар, оқушыларға  өз білімін жаңа әдіспен бағалауға 

мүмкіндік береді. 

Оқушы деңгейлік тапсырмалармен жұмыс істеу арқылы ақыл-ойы дамиды, өзіндік 

дүниетанымы қалыптасады, әр түрлі тапсырмалар оқушының сабаққа деген ынтасын және 

жауапкершілігін одан әрі арттырады, оқушылардың білімі әділ бағалануына, өз білімін өзі 

бағалай білуіне мүмкіндік туды, өз қабілетіне, келешегіне сенуіне, танымдық әрекеттерінің 

қалыптасып, одан әрі шығармашылықпен айналысуына, пәнге қызығушылығының артуына 

мүмкіндік береді.     

Барлық оқушы өз жұмысын ең төменгі деңгейдегі тапсырмаларды орындаудан 

бастайды да, оларды міндетті түрде толық орындап болғаннан кейін ғана келесі деңгейге 

көшіп отырады. Бұл оқушылар арасында жарысу жағдайын туғызады және әр оқушының өз 

қабілетіне, қызметіне сәйкесті жоғары деңгейге көтерілуіне толық жағдай жасайды.  

Ол өз кезегінде білім сапасына да оң ықпалын тигізеді деп ойлаймын. 

Еліміз егемендікті еншілеген сәттен бастап білім саласына ерекше көңіл бөлінуде. 

Мемлекет басшысы  Қасым-Жомарт Кемелұлы  Қазақстан халқына арнаған «Жаңа 

Қазақстан: Жаңару мен жаңғыру жолы» атты Жолдауында ел дамуында негізгі бағдар 

болатын бірнеше саяси реформаға кеңінен тоқталды. Соның ішінде, ұлттың жаңа болмысы 

мен сапасын айқындайтын ең басты қағидат ретінде терең білім тұжырымын ұсынды.  

Сонымен қатар еліміздің алдында тұрған басты міндеттің бірі – салауатты, саналы, білімді, 

ақыл-парасаты мол және ғылыми-мәдени өрісі кең ұрпақ тәрбиелеу екендігін де ерекше атап 

өтті. Расында, білім - барлық уақытта жоғары құндылықтардың бірі болған.   «Ұрпағы 

білімді халықтың болашағы бұлыңғыр болмайды» демекші, жаңа әлемдегі жаңа Қазақстанды 

озық біліммен қаруланған, бәсекеге қабілетті жастар, білікті мамандар ғана құра алары 

сөзсіз. 

«Физика» пәнін табысты оқыту мұғалімнің тікелей кәсіби тәжірибесі мен 

құзыреттілігіне, оқу үдерісі нәтижелеріне басым көңіл бөлуіне байланысты.  

Физиканы оқытуды сапалы ұйымдастыру оқу үдерісінің тиімділігін қамтамасыз етеді. 

Оқу үдерісін ұйымдастырудың кең тараған түрлеріне сабақ, семинар, конференция, дәріс, 

практикум, экскурсия, қосымша факультативтік сабақтары жатады. Сабақ – сыныпта оқу 

үдерісін ұйымдастырудың негізгі үлгісі болып табылады. Физика пәнінде сабақтың жаңа 

білімді игеру, білімді жетілдіру, білік, дағдыдарды қалыптастыру, білімді жинақтау және 

жүйелеу, аралас сабақ, бақылау және оқушылардың білімін бағалау түріндегі сабақтар 

ұйымдастырылады. Сабақтың түрі сабақтың дидактикалық мақсаттарына байланысты 

таңдалады. Оқушылардың танымдық әрекетін белсендендіру сабақтарында қолданылатын 

оқыту түрлеріне жеке, жұптық, топтық және ұжымдық жұмыс түрлері мысал болады. [1, 11 

б,] Яғни, мектеп жұмысы мен оқушы жетістіктерін өрістетудегі негізгі тұлға – мұғалім десек, 

қазіргі заманның ұстаздар қауымына қояр маңызды талап-  оқушыларға қалай оқу керектігін 

үйретіп, соның нәтижесінде еркін, өзіндік дәлелдемелерін нанымды жеткізе білетін, ынталы, 

сенімді, сыни пікір-көзқарастары жүйелі дамыған, сандық технологияларда жетік танып 

білген оқушы қалыптастыруға даярлау болып табылады. 

Физика экспериментке негізделген ғылым болуына байланысты физиканы оқуда 

оқушылардың жаңа ұғымдар мен теорияны меңгеруі тәжірибеге негізделе отырып 

қалыптасады. 

Оқушыларды оқу үдерісіне тарту және олардың шығармашылық ойлау деңгейін 

жетілдірудің тиімді тәсілдерінің бірі – сабақта проблемалық жағдаят туғызу, білім алушыны 

зерттеушілік әрекетке тарту, оның мүмкін шешімдерін іздеу және оңтайлы жауабын табу 

болып табылады. Оқушылар салыстыру, талдау, сәйкестендіру, жіктеу, бағалау, зерттеу   

жалпылама жасау сияқты жоғары деңгейде ойлау сатыларынан өтіп, білімді жаттанды немесе 

қайталау арқылы емес, шығармашылық жолмен игеруге мүмкіндік алады. 

Мұғалім оқушылармен пікір алмасу арқылы талқылау ұйымдастырып, мәселенің 

шешімін табуға бағыттайды. Бұл – оқушылардың шығармашылық ойлау дағдысын 

дамытатын тиімді тәсілдердің бірі. Сабақта қарама-қайшы келетін пікірлер арқылы қақтығыс 

туындатып, оны кішкене бөліктерге жіктеп шешу арқылы  нәтижеге қол жеткізу оқу 

үдерісінің тиімді болуына әсерін тигізеді. Себебі оқушының дұрыс жауапты білмеуінің өзі 

оны белсенділік танытуға итермелеп, жаңа білімге ұмтылысын арттырады, танымдық 

үдерісті күшейтеді. [1, 18 б,] 

Мысалы,  мектепте физика-тематикалық бағыттағы сынып оқушылары мектеп 

бітіргеннен соң физика-математикалық бағыттағы жоғары оқу орнына түсетіні белгілі.  

Сондықтан оларды танымның физикалық әдістерімен таныстырып, оларда зерттеушілік 

дағдыларды арттырып, физикалық есептер шығаруда білім алушылардың зерттеушілік 

әрекетіне мән берген абзал.  

Оқыту үрдісінде білімді жинақтауға ғана емес, білімге ие болу икемділігін 

қалыптастыру көзделінеді. Осыған байланысты қазіргі мектепте мұғалім сабақта 

оқушылардың алдарында тұрған проблемалар мен проблемалық жағдайларды шешуде 

барлық іс әрекеттерін өз бетінше жоспарлап, шығармашылық, танымдық қабілеттерін 

дамытуға бағыттау керек. Оқушылардың жұмысын осы бағытта ұйымдастыра білген мұғалім 

-дарынды мұғалім. [4, 37 б,] 

Қазіргі таңдағы өзекті мәселені бірі – білім алушының сұранысы мен қажеттілігін 

ескере отырып, оқушыларды үстірт оқуға емес, терең білім алуға ынталандыру  өте маңызды.  

Бұл дегеніміз, физика сабағында оқушыларға жетелеуші тапсырмалар беру арқылы оларды 

зерттеушілік әрекетке баулу дегенді білдіреді. Неге десеңіз, белсенді оқу ортасын құру 

арқылы оқушылардың арасында бірлескен жұмыс пен зерттеушілік әрекет  көрініс тауып, 

өзін-өзі құрметтеп, басқара алатын, өмір бойы оқуға қабілетті тұлға қалыптасады.Білім 

алушылардың зерттеушілік құзыреті дамиды.  

Зерттеушілік құзыреттілігін қалыптастырудың бір жолы –зерттеу есептерін шешу. 

Л.А.Казаринаның  жұмысы  негізінде  зерттеушілік  құзыреттілігінің келесі құраушыларын 

және олардың қалыптасу критерийлерін бөліп көрсетуге болады. [5]   

1. Тұлғаның  зерттеушілік  іс-әрекеттілікке  мотивациялық  бағыты. Қалыптастыру 

критерийлері: зерттеуге қатысуға деген саналы ықыласы және  ұмтылысы; зерттеушілік 

дағдылар мен әдістерді меңгеруге деген ұмтылысы; зерттеу  есептерін  таңдауда  өз  

беттілікке  ұмтылу;  зерттеу  жұмыстарының сайыстарына қатысуға ұмтылу, ғылыми 

конференцияларда, семинарларда сөз сөйлеуге,  зерттеу  жобаларының  нәтижелерін  

талқылауға  белсенді  қатысуға ұмтылу. 

2. Ынтымақтастыққа  қабілеті.Қалыптастыру  критерийлері:  өз көзқарасын  дәлелдей  

білу,  басқа  оқушының  пікірін  тыңдай  және  ести  білу, қарама-қайшылықтарды логикалық 

аргументтеу арқылы шеше білу, диалогқа қабілеттілік. 

3. Әдіснамалық  ұғымдар  мен  принциптерді  сауатты  қолдана  білу 

қабілеттілігі.Қалыптастыру критерийлері: негізгі әдіснамалық ұғымдар мен принциптерді 

білу және түсіну; әдістемелік ұғымдар мен принциптерді сауатты қолдануды  қамтамасыз  

ететін  дағдылар:  қарама-қайшылықты  көре  және тұжырымдай  білу,  зерттеу  мәселесін  

көре  және  тұжырымдай  білу,  зерттеу тақырыбын тұжырымдай білу, зерттеу объектісі мен 

тақырыбын анықтай білу, зерттеудің  мақсаты  мен  міндеттерін  қоя  білу,  болжамды  

(гипотезаны) тұжырымдай білу, зерттеудің жаңалығын анықтай білу, зерттеудің теориялық 

және практикалық маңыздылығын анықтай білу. 

4. Оқуға  қабілеттілік. Қалыптастару  критерийлері:  білім  берудің  жеке табысқа  жету  

факторы  ретіндегі  құндылығы,  ізденіс  пен  танымдық белсенділіктің жоғары деңгейі 

(қызығушылық, оқуға мотивациялық дайындық). Құзыреттіліктің қалыптасу деңгейін бағалау 

үшін келесі шкала ұсынылады: 3 балл –жоғары деңгей; 2 балл –орташа деңгей; 1 балл –

төменгі деңгей.  Бұл құзыреттіліктері күн санап ақпарат кеңістігі өркендей түскен 

заманда жас ұрпаққа сапалы білім беру мұғалімнің, ұжымның бір жағадан бас, бір 

жеңнен қол шығарып жұмыс істеуін талап етеді. 

Физиканы оқыту кезінде ғылыми танымның циклін қолдану білім сапасын 

жоғарылатудың бір жолы болып табылады, себебі бұл оқушылардың білім алуы кезіндегі 

формализмнен аулақ болу тәсілідеп есептеледі. Зерттеушілік жұмысбарысында  оқушыөз  

бетінше  алған  білімін  есте  сақтап  қана  қоймай,  терең түсінеді. В.Г. Разумовский, В.В. 

Майер және Е.И. Вараксина өз жұмыстарында білімнің ғылыми әдісі үлкен білімдік әлеуетке 

ие, оқушыларды ынталандыру көзі  қызметін  атқаруы  мүмкін, олардың  іс-әрекеттерінің  

бағдарлы  негізі, зерттеушілік  іс-әрекеттілігіндегі  оқушылардың  жағымды  эмоциялар  

алуына ықпал етеді жәнеең бастысы, оқушылардың алған білімдерінің дұрыстығын тексеру 

қажеттілігін қалыптастырады [5] 

Білім алушылардың зерттеушілік әрекеттеріне  көңіл бөлу негізінде физика пәнін 

оқытуда оқушылардың  интерпретация, талдау,қорытынды жасау, бағалау, түсіндіру 

қабілеттерін дамыту арқылы өз бетімен сыни ойлау дағдысы қалыптасады. 

Қорыта айтқанда, мектептегі  жүргізілетін зерттеушілік әрекеттердің 

мақсаты:оқушылардың ізденімпаздық және логикалық ойлау қабілетін дамыту жолдарын 

жасап ізденімпаздыққа баулу, өзін жан-жақты дамытуға бағытталған белсенді жеке тұлғаны 

қалыптастыру.Физика сабақтарында оқушылардың оқу-танымдық әрекетін белсендірудің 

әдіс-тәсілдері, педагогикалық технологиялары, әртүрлі жолдары оқушылардың пәнге деген 

қызығушылығын арттырады, жан-жақты жеке тұлға болып қалыптасуларына мүмкіндік 

туғызады 

Физика ғылым ретінде табиғаттағы құбылыстар мен олардың заңдылықтарын 

зерттейді, сондықтан мектеп оқушылары үшін физика пәні маңызды рөл атқарады. Қазіргі 

заманғы ғылыми дүниетанымның негіздерін қалыптастыру үшін және физиканы оқу 

процесінде мектеп оқушыларының интеллектуалдық қабілеттері мен танымдық 

қызығушылықтарын дамыту үшін дайын білімді игеру жеткіліксіз. Оқушыларға стандартты 

емес мәселелерді шешу үшін қажетті әдіс-тәсілдерімен таныстыру қажет. Оларға өз бетінше 

орындай алатын мәселелерді жиі қою керек. Оны оқушыларға олимпиадалық тапсырмаларды 

шығаруға үйрету арқылы жүзеге асырса болады. 

Қазіргі таңда физикадан олимпиадаларға дайындалуға арналған оқулықтар, оқу 

құралдары көп. Солардың ішінен, кейбір қызықты деп саналған олимпиадалық 

тапсырмаларды оқушылар қарастырады. Оқушылардың тәжірибелік есептерді де шығаруына 

көңіл бөлінуі керек. Олимпиада есептерінің азды-көпті анық көрсетілген ерекшеліктері бар: 

әдетте, қарапайым және анық тұжырымдалғандықтан, олар құбылыстың қарапайым емес 

физикалық және математикалық модельдерін әзірлеуді, оларды құру мен талдаудың арнайы 

әдістерін қолдануды қамтиды. Мұндай көзқарас ресми түрде мектеп бағдарламасының 

шеңберінен шықпай, табысты жүзеге асыру үшін терең және нақты білімнің, кеңдік пен ойлау 

еркіндігінің, сондай-ақ белгілі бір тәжірибесінің болуын талап етеді. 

Оқушыларды олимпиада есептерін шешуге үйретудің негізгі бағдары олардың сыртқы 

және ішкі білім беру өнімдерін дамытуда. А.В. Хуторская білім беру өнімін сыртқы (идея, 

мәтін, қолөнер, құрылғы және т.б.) және ішкі (тұлғалық қасиеттер) көріністерге ие болады 

және ол оқушылардың оқу әрекетінің нәтижесі деп санайды [1]. 

